
				ਇਹ ਸਫ਼ਾ ਪ੍ਰਮਾਣਿਤ ਹੈ


ਗੁਰ ਨਾਨਕ ਨੂੰ ਤਿੰਨ ਦਿਹਾੜੇ, 

ਗੋਦੀ ਵਿੱਚ ਛੁਪਾਈ ਰਖਿਆ, 

ਇਸ ਵਰਖਾ ਦੀ ਕਾਂਗ ਦੇ ਅੰਦਰ, 

ਰੋੜ੍ਹ ਲੈ ਗਈ ਲੱਖਾਂ ਜਾਨਾਂ, 

ਡੰਗਰ ਵੱਛਾ ਤੇ ਇਨਸਾਨ। 

ਬੇਈਂ ਹੋ ਗਈ ਬੇ-ਈਮਾਨ।


ਨਾ ਤੱਕਿਆ ਉਸ ਤੀਮਤ ਬੱਚਾ, 

ਨਾ ਤੱਕਿਆ ਉਸ ਬਿਰਧ ਜਵਾਨ। 

ਮੱਝੀਂ ਗਾਈਂ ਭੇਡ ਬਕਰੀਆਂ, 

ਲਦੇ ਲਦਾਏ ਸਮਾਨੀ ਗੱਡੇ, 

ਕਪੜੇ ਲੀੜੇ ਦੇ ਸੰਦੂਕ, 

ਚਰਖੇ, ਮੰਜੇ, ਭਾਂਡੇ, ਬਰਤਨ, 

ਕੁੱਕੜੀਆਂ ਦੇ ਭਰੇ ਟੋਕਰੇ, 

ਆਟਾ ਕੋਟਾ ਮਿਰਚ ਮਸਾਲਾ, 

ਸਭ ਸ਼ੈ ਹੋਈ ਵਿਰਾਨ।


ਨਾ ਤੱਕਿਆ ਉਸ ਜੰਞੂ ਟਿੱਕਾ, 

ਨਾ ਦੇਖੇ ਉਸ ਤਸਬੀ ਮਾਲਾ, 

ਕੱਛ, ਕੜਾ, ਕਿਰਪਾਨ, 

ਮਜ਼ਹਬ ਧਰਮ ਇਮਾਨ, 

ਨਾ ਇਨਸਾਨ, ਨਾ ਹੈਵਾਨ, 

ਬੇਈਂ ਹੋ ਗਈ ਬੇ-ਈਮਾਨ।

